
 

У Ашмянскім раёне пройдзе акцыя " За бяспеку – разам!» 

 

Для павышэння ўзроўню бяспекі насельніцтва, актывізацыі 

пажарна-прафілактычнай работы, аналізу яе эфектыўнасці і ацэнкі 

гатоўнасці тэрыторый да вяснова-летняга пажаранебяспечнага перыяду 

з 2 па 19 красавіка на тэрыторыі Ашмянскага раѐна пройдзе 

рэспубліканская акцыя па папярэджанні пажараў і гібелі людзей ад іх у 

жыллѐвым фондзе. У ѐй удзельнічаюць РАНС, РАУС, упраўленне 

адукацыі, Ашмянская ЦРБ, ГУ ТЦСАН, ЖКГ, раѐнныя СМІ, РЭС і 

Смаргоньмежрайгаз РДГА «БДПА». 

Галоўныя задачы мерапрыемства-зніжэнне колькасці пажараў, якія 

адбываюцца з-за невыканання правілаў пажарнай бяспекі, павышэнне 

інфармаванасці насельніцтва аб магчымасцях дзяржаўных арганізацый 

па аказанні паслуг па забеспячэнні іх бяспекі, умацаванне правапарадку, 

папярэджанне правапарушэнняў, якія здзяйсняюцца грамадзянамі ў 

стане алкагольнага ап'янення. 

Каб рэалізаваць у раѐне комплекс прафілактычных 

мерапрыемстваў максімальна эфектыўна і вынікова, прыцягнуты 

суб'екты прафілактыкі і іншыя зацікаўленыя. У ходзе акцыі не 

застануцца без увагі і адзінокія, адзінока пражываючыя пенсіянеры і 

інваліды, а таксама сям'і, дзе дзеці прызнаныя ў сацыяльна небяспечным 

становішчы. Арганізатары наведаюць з рэйдамі месцы агульнага 

карыстання ў шматкватэрных жылых дамах, выступяць у працоўных 

калектывах па пытаннях выканання правілаў пажарнай бяспекі ў 

побыце і на вытворчасці. 

У перыяд правядзення акцыі вы можаце звярнуцца ў раѐнны 

аддзел па НС для правядзення абследавання супрацьпажарнага стану 

вашага жылля. Ратавальнікі пакажуць на наяўныя недахопы і 

падкажуць, як іх выправіць. Калі ж вы сталі сведкам незаконнага 

пражывання грамадзян, жорсткага абыходжання з людзьмі, або 

валодаеце інфармацыяй пра дамы, якія выкарыстоўваюцца для 

сумеснага распівання спіртных напояў, паведаміце пра гэта па 

тэлефонах 101, 102 або 112. Ананімнасць званкоў гарантаваная! 

 


